
Р И Ф М Ы В Т О Р Ы Е 

О т р о к 1 

Радуйся, царю восточныя страны, 
Народам многим от бога посланы. 
Царь обладатель, дедич милостивый, 

христолюбивый. 
Ты ны от нужды вражия избавил, 
Россию Белу во свете поставил, 
Прежде напастей бурею стемнену 

и оскорблену. 
Тобою иго тяжкое зложено, 
Трудное бремя от нас отвержено. 
Вси врази нашы ныне постыдятся 

и посрамятся. 
Се бо входишы, цар нас избавляят 
От поруганий, от бед изымаят. 
Радуйся, зовем вернии ти рабы 

сего мы ради. 
Бога молим, да даст ти многа лета 
Верному царю дондеже вси света. 
Светила светла на небе сияют, 

бег истецают. 

О т р о к 2 
Днесь праведное слонце 6 нам сияет, 
В Росийской стране луча разсыпает. 
Свет веры во тме обявляет сущым, 
Путь просвещает ко Христу градущым. 
Кто сего ради тому не радеет, 
Слонцу во свете быти не зумеет. 
Мы верне поем, царствуй много лета 
Силен и крепок до кончыны света. 

О т р о к 3 
Ликуй, Сионе церкви восточная, 
Агнице богу пренепорочная 
Совокупи бо цар твой правоверный 

весь народ верный. 
Собра овчата, волком похищеных, 
Обфите стада в народ иннопленных, 
3 зубов исторгне от лва рыкающа, 

пажит ищуща. 
Возопий многа лета государю, 
Здравия моля восточному царю, 
Да смирит господ враги, супостаты, 

его полаты. 

О т р о к 4 
Царь от востока прийде, цар сиверной страны, 
Многих царов и князев цар богом избранны. 


